ՀԻՄՆԱՎՈՐՈՒՄ
«Հայաստանի Հանրապետության Լոռու մարզի Մղարթ համայնքի ղեկավարի լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու և անցկացնելու մասին» ՀՀ կառավարության որոշման նախագծի
Հայաստանի Հանրապետության Լոռու մարզի Մղարթ համայնքի ղեկավար Արմինե Մամաջանյանը համայնքի ղեկավարի պաշտոնում ընտրվել էր 2016 թվականի հունվարի 24-ին կայացած համայնքի ղեկավարի ընտրության արդյունքում: Արմինե Մամաջանյանը 2016 թվականի հուլիսի 22-ին հրաժարական է ներկայացրել՝ առողջական վիճակի վատթարացման հիմնավորմամբ: «Տեղական ինքնակառավարման մասին» ՀՀ օրենքի 26-րդ հոդվածի 2-րդ մասի  համաձայն՝ 2016 թվականի հուլիսի 25-ին ՀՀ Լոռու մարզի Մղարթ համայնքի ավագանին կազմել է արձանագրություն:
Վերոնշյալ արձանագրությունը ՀՀ Լոռու մարզպետի միջոցով ներկայացվել է ՀՀ տարածքային կառավարման և զարգացման նախարարություն:
ՀՀ ընտրական օրենսգրքի (2016 թվականի մայիսի 25-ի խմբագրությամբ) 122-րդ հոդվածի համաձայն՝ «Համայնքի ղեկավարի արտահերթ ընտրությունն անցկացվում է սույն օրենսգրքի 120-րդ հոդվածի 1-ին մասով սահմանված օրերից այն օրը, որ պահպանվեն ընտրությունների կազմակերպման և անցկացման համար սույն հոդվածով սահմանված ժամկետները:»: ՀՀ Լոռու մարզի Մղարթ համայնքի ղեկավարի արտահերթ ընտրության համար ժամկետ սահմանվել է հոկտեմբերի 2-ը, նկատի ունենալով նաև այն հանգամանքը, որ Լոռու մարզի ՏԻՄ-երի հերթական ընտրությունները ևս անց են կացվելու այդ նույն օրը: 

«Հայաստանի Հանրապետության Լոռու մարզի Մղարթ համայնքի ղեկավարի լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու և անցկացնելու մասին» ՀՀ կառավարության որոշման ընդունումը պայմանավորված է վերոնշյալ հանգամանքով։
